ՏԵՂԵԿԱՆՔ-ՀԻՄՆԱՎՈՐՈՒՄ

«Անշարժ գույքը որպես նվիրաբերություն ընդունելու և ամրացնելու մասին»  ՀՀ կառավարության որոշման նախագծի ընդունման


1. Իրավական ակտի անհրաժեշտությունը և նպատակը։

Որոշման նախագծի ընդունումը պայմանավորված է ՀՀ Վայոց Ձորի մարզի Եղեգնաձոր համայնքում գտնվող բազմաբնակարան բնակելի շենքը և դրա զբաղեցրած տարածքը Հայաստանի Հանրապետությանը նվիրաբերելու ու բնակարանները զինծառայողներին տրամադրելու անհրաժեշտությամբ:

2. Ընթացիկ իրավիճակը և խնդիրները


ՀՀ Վայոց Ձորի մարզի Եղեգնաձոր համայնքի Եղեգնաձոր քաղաքում գտնվող 907.99 քմ մակերեսով բազմաբնակարան բնակելի շենքը և դրա զբաղեցրած` 0.0658 հեկտար մակերեսով հողամասը Եղեգնաձոր համայնքի ավագանին իր 22.09.2023թ. N 99-Ա որոշմամբ նվիրաբերել էր ՀՀ պաշտպանության նախարարությանը` բնակարանները զինծառայողներին տրամադրելու նպատակով: Եղեգնաձոր համայնքի ավագանու 26.01.2024թ. N 04 որոշմամբ համապատասխան փոփոխություններ են կատարվել Եղեգնաձոր համայնքի ավագանու 22.09.2023թ. N 99-Ա որոշման մեջ, որի կապակցությամբ առաջարկվում է անշարժ գույքն ընդունել որպես Հայաստանի Հանրապետության սեփականություն և ամրացնել ՀՀ պաշտպանության նախարարությանը` բնակարանները զինծառայողներին տրամադրելու նպատակով:


Նշված բնակարանները դեռևս 2011 թվականից, ՀՀ կառավարության 07.03.2007թ. N 384-Ն որոշմամբ սահմանված կարգով` ՀՀ պաշտպանության նախարարության կենտրոնական բնակհանձնաժողովի կողմից, անհատույց օգտագործման իրավունքնով տրամադրվել են բնակմակերեսի կարիքավոր հանդիսացող զինծառայողներին և նրանց ընտանիքների անդամներին, ովքեր ներկայումս ՀՀ կառավարության 07.03.2007թ. N 384-Ն որոշմամբ հաստատված կարգի համաձայն ձեռք են բերել նշված բնակարանները սեփականաշնորհելու իրավունք:
3. Կարգավորման նպատակը և բնույթը
Որոշման նախագծով նախատեսվում է ընդունել համայնքային սեփականություն հանդիսացող` բազմաբնակարան բնակելի շենքը և դրա զբաղեցրած հողամասը և այն, որպես պետական սեփականություն, ամրացնել ՀՀ պաշտպանության նախարարությանը` բնակարանները զինծառայողներին տրամադրելու նպատակով:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները.

Որոշման նախագծի ընդունումը 2023 թվականի և հաջորդող տարիների պետական բյուջեներում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   


Որոշման նախագիծը կապված չէ ռազմավարական կամ ոլորտային այլ փաստաթղթերի հետ:        
